
可減者又寧止是哉

　〈按我　朝學校設官之衆遠過前代殷周邈矣漢至武帝始興太學置博士員而郡縣學未聞也唐制郡縣始〉

　〈有學而學官猶未設也宋有天下歷數世至仁宗始詔州縣立學至神宗始置諸路州學官敎授共五十三員〉

　〈馬端臨謂重師儒之官不輕授濫設故也余下州及縣學惟兼領于有司而已我　朝天下府州縣及邊衛皆〉

　〈建學設官敎授學正各二百餘員敎諭千餘員訓導三千餘員視宋殆皆百倍宂濫甚矣丘文莊公曰禮曰師〉

　〈嚴然後道尊道尊然後民知敬學　祖宗朝最重敎官之選往往取之耆儒宿學其後科目興乃取之乙榜舉〉

　〈人其有優異者不次擢居顯要故居是官者莫不謹身飭行嚴規立敎善人多而風俗美　朝廷得人之用當〉

　〈由師道之立也近世師儒之職日輕公卿藩臬略不加之禮而乙科舉人多不屑就者乃取歲貢之士爲之徒〉

　〈取充位而已所謂敎法者蕩然矣竊謂自今宜如宋人愼重其選不必備員超擢一如國初以興起豪傑庶國〉

　〈家收得人之效乎建謂謝司成之䟽與丘文莊之議今日皆鑿鑿可行〉

裁減光祿寺添設供辦光祿寺之設供奉內府御膳備辦

使臣外夷宴享而已近成化弘治以來添有坐家長隨七

八十員又有傳添湯飯內臣一百五十餘員天下常貢以

不足用乃責京師鋪户買辦宫中不給負累市井賖借至

是都御史劉大夏因應天鳳陽淮揚蘇松等處民饑盜起

因以前事執奏曰光祿日辦卓面不勝查筭日殺牲口無

慮數百旣以損民之財尤虧愛物之仁䟽入　上爲之側

然卽下令裁減官民乃甦後光祿卿艾璞曰劉東山此奏

後歲省光祿銀錢八十餘萬古稱仁人之言其利溥此之

謂與

--

九月南禮部郎中丁璣爲廣東學副端廉直節動師古人

○太子太保吏部尙書倪岳卒謚文毅

　〈岳父謙大宗伯謚文禧謙祀北岳禱于神岳母夢緋袍神人入室寤而生四名岳及長體貌豐碩目光炯然爲〉

　〈翰林進講剴切洪暢人方之范祖禹在吏部槳恬抑躁人不敢于以私〉

十一月以張敷華爲南京右都御史崇大體愼廉隅介然

不輕言笑足以表正臺端

壬戌〈弘治十五年〉

正月都御史林俊平江西新昌盜遂改廵撫庶務一新

廷試賜康海孫淸李廷相等進士及第出身有差

五月陞開城縣爲固原州開設總制府總陝西三邊軍務

上欲于附近地方團操人馬以爲京師左右掖以問劉大

夏對曰京西保定府地方獨設都司統五衛仰思　祖宗

恐亦是此意未幾一御史陳言擬定兩班以萬人回衛團

操奏入

上可之遂勑都指揮戴議往任其事乃有帖飛語于宮門

以譛大夏　上曰宮門豈外人可到必此曹忿不得私役

此軍者所爲耳○詔修淸寧宮令兵部撥用軍夫萬餘人

劉大夏以工少人多奏請減去十分之五　上命內閣傳

旨切責之劉健曰愛惜軍夫司馬職也大夏每以老辭位

溫旨勉留尙請之未巳若切責旨下彼將以不職固












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/432&oldid=1387690”


					分类：	未校对




				

			
			
		

		
			

		 此页面最后编辑于2018年3月21日 (星期三) 12:12。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







